
saundaryalaharee 
 

bhumauskhalita pādānāṃ bhūmirēvā valambanam । 

tvayī jātā parādhānāṃ tvamēva śaraṇaṃ śivē ॥ 

 
aanandalaharee (1-40) 
shivah' shaktyaa yukto yadi bhavati shaktah' prabhavitum' 
na chedevam' devo na khalu kushalah' spanditumapi . 
atastvaa maaraadhyaam' hariharavirinchaadi bhirapi 
pranantum' stotum' vaa kathama kri'tapunyah' prabhavati .. 1.. 
 
taneeyaam'sam' paam'sum' tava charanapankeruha bhavam' 
virinchis sanchinvan virachayati lokaa navikalam . 
vahatyenam' shaurih' kathamapi sahasrena shirasaam' 
haras sankshudyainam' bhajati bhasitod dhoolana vidhim .. 2.. 
 
avidyaanaamanta-stimira-mihira dveepa nagaree 
jad'aanaam' chaitanya-stabaka-makaranda-srutijharee . 
daridraanaam' chintaamani gunanikaa janma jaladhau 
nimagnaanaam' dam'sht'raa muraripu-varaahasya bhavati .. 3.. 
 
tvadanyah' paanibhyaa mabhayavarado daivata ganah' 
tvamekaa naivaasi prakat'itavaraabheet yabhinayaa . 
bhayaat traatum' daatum' phalamapi cha vaanchhaa samadhikam' 
sharanye lokaanaam' tava hi charanaaveva nipunau .. 4.. 
 
haristvaamaaraadhya pranatajana saubhaagya jananeem' 
puraa naaree bhootvaa puraripu mapi kshobha manayat . 
smaro'pi tvaam' natvaa rati nayana lehyena vapushaa 
muneenaa mapyantah' prabhavati hi mohaaya mahataam .. 5.. 
 
dhanuh' paushpam' maurvee madhukaramayee pancha vishikhaah' 

vasantah' saamanto malaya marudaa yodhanarathah' . 
tathaapyekah' sarvam' himagirisute kaamapi kri'paam 
apaangaatte labdhvaa jagadida-manango vijayate .. 6.. 
 
kvanat kaancheedaamaa karikalabha kumbhastana nataa 
pariksheenaa madhye parinata sharachchandra vadanaa . 
dhanurbaanaan paasham' sri'nimapi dadhaanaa karatalaih' 
purastaa daastaam' nah' puramathitu raaho purushikaa .. 7.. 
 
sudhaa sindhor madhye suravit'api vaat'ee parivri'te 
manidveepe neepopavanavati chintaamani gri'he . 
shivaakaare manche paramashiva paryanka nilayaam' 
bhajanti tvaam' dhanyaah' katichana chidaanandalahareem .. 8.. 
 
maheem' moolaadhaare kamapi manipoore hutavaham' 
sthitam' svaadhisht'haane hri'di marutamaakaasha mupari . 
mano'pi bhroomadhye sakalamapi bhitvaa kulapatham' 
sahasraare padme saha rahasi patyaa viharase .. 9.. 
 
sudhaadhaaraa saaraish charanayugalaantar vigalitaih' 
prapancham' sinchantee punarapi rasaamnaaya mahasah' . 
avaapya svaam' bhoomim' bhujaga nibha madhyusht'a valayam' 
svamaatmaanam' kri'tvaa svapishi kulakund'e kuharini .. 10.. 
 
chaturbhih' shreekant'haih' shivayuvatibhih' panchabhirapi 
prabhinnaabhih' shambhor navabhirapi moolaprakri'tibhih' . 
chatush chatvaarim'shad vasudalakalaashratrivalaya-  
trirekhaabhih' saardham' tava sharanakonaah' parinataah' .. 11..  
 
tvadeeyam' saundaryam' tuhinagirikanye tulayitum' 
kaveendraah' kalpante kathamapi virinchiprabhri'tayah' . 
yadaalo kautsukyaa damaralalanaa yaanti manasaa 
tapobhir dushpraapaa mapi girisha saayujya padaveem .. 12.. 

naram' varsheeyaam'sam' nayana virasam' narmasu jad'am' 
tavaapaangaaloke patita manudhaavanti shatashah' . 
galadvenee bandhaah' kuchakalasha visrasta sichayaa 
hat'haat trut'yat kaanchyo vigalita dukoolaa yuvatayah' .. 13.. 
 
kshitau shat'panchaashad dvisa madhika panchaasha dudake 
hutaashe dvaashasht'ish chaturadhika panchaasha danile . 
divi dvish shat'trim'shan manasi cha chatushshasht'I riti ye 
mayookhaas teshaamap yupari tava paadaambuja yugam .. 14.. 
 
sharaj jyotsnaa shuddhaam' shashiyuta jat'aajoot'a makut'aam' 
varatraasatraana sphat'ika ghat'ikaa pustaka karaam . 
sakri'nna tvaa natvaa kathamiva sataam' sam'nni dadhate 
madhuksheera draakshaa madhuri madhureenaah' phanitayah'.. 15..   
 
kaveendraanaam' chetah'kamalavana baalaatapa ruchim' 
bhajante ye santah' katichi darunaa meva bhavateem . 
virinchi preyasyaas taruna tara shri'ngaara laharee- 
gabheeraabhir vaagbhir vidadhati sataam' ranjanamamee .. 16.. 
 
savitreebhir vaachaam' shashimani shilaa bhanga ruchibhih' 
vashin yaadyaabhis tvaam' saha janani sanchintayati yah' . 
sa kartaa kaavyaanaam' bhavati mahataam' bhangiruchibhih' 
vachobhir vaagdevee vadana kamalaamoda madhuraih' .. 17.. 
 
tanuchchhaayaabhiste taruna taranishree saranibhih' 
divam' sarvaa murvee marunimani magnaam' smarati yah' . 
bhavantyasya trasya dvana harina shaaleena nayanaah' 
sahorvashyaa vashyaah' kati kati na geervaana ganikaah' .. 18.. 
 
mukham' bindum' kri'tvaa kuchayuga madhastasya tadadho 
haraardham' dhyaayedyo haramahishi te manmatha kalaam . 
sa sadyah' sankshobham' nayati vanitaa ityatilaghu 

trilokee mapyaashu bhramayati raveendu stana yugaam .. 19.. 
 
kirantee mangebhyah' kirana nikurambaa mri'tarasam' 
hri'di tvaamaadhatte himakara shilaa moortimiva yah' . 
sa sarpaanaam' darpam' shamayati shakuntaadhipa iva 
jvaraplusht'aan dri'sht'yaa sukhayati sudhaadhaara sirayaa .. 20.. 
 
tat'illekhaatanveem' tapana shashi vaishvaanara mayeem' 
nishannaam' shannaamap yupari kamalaanaam' tava kalaam . 
mahaapadmaat'avyaam' mri'ditamala maayena manasaa 
mahaantah' pashyanto dadhati paramaahlaada lahareem .. 21.. 
 
bhavaani tvam' daase mayi vitara dri'sht'im' sakarunaam 
iti stotum' vaanchhan kathayati bhavaani tvamiti yah' . 
tadaiva tvam' tasmai dishasi nija saayujya padaveem' 
mukunda brahmendra sphut'a makut'a neeraajita padaam .. 22.. 
 
tvayaa hri'tvaa vaamam' vapurapari tri'ptena manasaa 
sharee raardham' shambho raparamapi shanke hri'tamabhoot . 
yadetat tvadroopam' sakala marunaabham' trinayanam' 
kuchaabhyaa maanamram' kut'ila shashi chood'aala makut'am .. 23.. 
 
jagatsoote dhaataa hariravati rudrah' kshapayate 
tiraskurvan netat svamapi vapureesha stirayati . 
sadaapoorvah' sarvam' tadida manugri'hnaati cha shiva- 
stavaajnyaa maalambya kshana chalitayorbhroo latikayoh' .. 24.. 
 
trayaanaam' devaanaam' triguna janitaanaam' tava shive 
bhavet poojaa poojaa tava charanayor yaa virachitaa . 
tathaa hi tvatpaadodvahana manipeet'hasya nikat'e 
sthitaa hyete shashvan mukulitakarot tam'sa makut'aah' .. 25.. 
 
virinchih' panchatvam' vrajati hari raapnoti viratim' 

vinaasham' keenaasho bhajati dhanado yaati nidhanam . 
vitandree maahendree vitatirapi sam'meelita dri'shaa 
mahaasam'haare'smin viharati sati tvat patirasau .. 26.. 
 
japo jalpah' shilpam' sakalamapi mudra virachanaa 
gatih' praadakshinya kramana mashanaad yaahuti vidhih' . 
pranaamas sam'veshas sukhamakhila maatmaarpana dri'shaa 
saparyaa paryaayas tava bhavatu yanme vilasitam .. 27.. 
 
sudhaamapyaasvaadya pratibhaya jaraamri'tyu harineem' 
vipadyante vishve vidhishatama khaadyaa divishadah' . 
karaalam' yatkshvelam' kabalitavatah' kaalakalanaa 
na shambhos tanmoolam' tava janani taat'anka mahimaa .. 28.. 
 
kireet'am' vairincham' parihara purah' kait'abhabhidah' 
kat'hore kot'eere skhalasi jahi jambhaari mukut'am . 
pranamresh veteshu prasabha mupayaatasya bhavanam' 
bhavas yaabhyutthaane tava parijanoktir vijayate .. 29.. 
 
svadehod bhootaabhir ghri'nibhi ranimaad yaabhi rabhito 
nishevye nitye tvaa mahamiti sadaa bhaavayati yah' . 
kimaashcharyam' tasya trinayana samri'ddhim' tri'nayato 
mahaasam'var taagnir virachayati neeraajana vidhim .. 30.. 
 
chatushshasht'yaa tantraih' sakala matisandhaaya bhuvanam' 
sthitas tattat siddhiprasava paratantraih' pashupatih' . 
puna stvan nirbandhaa dakhila purushaarthaika ghat'anaa- 
svatantram' te tantram' kshititala mavaateetara didam .. 31.. 
 
shivah' shaktih' kaamah' kshitiratha ravih' sheetakiranah' 
smaro ham'sah' shakras tadanu cha paraamaara harayah' . 
amee hri'l lekhaabhis tisri'bhi ravasaaneshu ghat'itaa 
bhajante varnaaste tava janani naamaavayavataam .. 32.. 

smaram' yonim' lakshmeem' tritaya mida maadau tava manoh 
nidhaayaike nitye niravadhi mahaabhoga rasikaah' . 
bhajanti tvaam' chintaamani gunanibaddhaaksha valayaah' 
shivaagnau juhvantah' surabhi ghri'ta dhaaraa hutishataih' .. 33.. 
 
shareeram' tvam' shambhoh' shashi mihira vakshoruha yugam' 
tavaatmaanam' manye bhagavati navaatmaana managham . 
atashsheshash shesheet yaya mubhaya saadhaarana tayaa 
sthitah' sambandho vaam' samarasa paraananda parayoh' .. 34.. 
 
manastvam' vyoma tvam' marudasi marut saarathi rasi 
tvamaapas tvam' bhoomis tvayi parinataayaam' na hi param . 
tvameva svaatmaanam' parinamayitum' ishva vapushaa 
chidaanandaakaaram' shivayuvati bhaavena bibhri'she .. 35.. 
 
tavaajnyaa chakrastham' tapana shashikot'I dyutidharam' 
param' shambhum' vande parimilita paarshvam' parachitaa . 
yamaaraadhyan bhaktyaa ravi shashi shucheenaa mavishaye 
niraaloke'loke nivasati hi bhaaloka bhuvane .. 36.. 
 
vishuddhau te shuddha sphat'ika vishadam' vyoma janakam' 
shivam' seve devee mapi shiva samaana vyavasitaam . 
yayoh' kaantyaa yaantyaah' shashikirana saaroopyasarane- 
vidhootaantar dhvaantaa vilasati chakoreeva jagatee .. 37.. 
 
samunmeelat sam'vit kamala makarandaika rasikam' 
bhaje ham'sa dvandvam' kimapi mahataam' maanasa charam . 
yadaa laapaa dasht'aadasha gunita vidyaa parinatih 
yadaadatte doshaad gunamakhila madbhyah' paya iva .. 38.. 
 
tava svaadhisht'haane hutavaha madhisht'haaya niratam' 
tameed'e sam'vartam' janani mahateem' taam' cha samayaam . 
yadaaloke lokaan dahati mahati krodhakalite 

dayaardraa yaa dri'sht'ih' shishira mupachaaram' rachayati .. 39.. 
 
tat'it tvantam' shaktyaa timira paripanthi sphuranayaa 
sphuran naanaa ratnaabharana parinaddhendra dhanusham . 
tava shyaamam' megham' kamapi manipooraika sharanam' 
nisheve varshantam' hara mihira taptam' tribhuvanam .. 40.. 
 
tavaadhaare moole saha samayayaa lasya parayaa 
navaatmaanam' manye navarasamahaa taand'ava nat'am . 
ubhaabhyaa metaabhyaa mudaya vidhi muddishya dayayaa 
sanaathaabhyaam' jajnye janaka jananeemaj jagadidam .. 41.. 
 
saundaryalaharee 
gatair maanikyatvam' gaganamanibhih' saandra ghat'itam' 
kireet'am' te haimam' himagirisute keertayati yah' . 
sa need'eyachchhaayaach chhurana shabalam' chandra shakalam' 
dhanuh' shaunaaseeram' kimiti na nibadhnaati dhishanaam .. 42.. 
 
dhunotu dhvaantam' nas tulita dali tendeevara vanam' 
ghana snigdhashlakshnam' chikura nikurumbam' tava shive . 
yadeeyam' saurabhyam' sahajamupalabdhum' sumanaso 
vasant yasmin manye valamathana vaat'ee vit'apinaam .. 43.. 
 
tanotu kshemam' nas tava vadana saundaryalaharee- 
pareevaaha srotah' sarani riva seemanta saranih' . 
vahantee sindooram' prabala kabaree bhaara timira- 
dvishaam' vri'ndair bandee kri'ta miva naveenaarka kiranam .. 44.. 
 
araalaih' svaabhaavyaa dalikalabhasashreebhiralakaih' 
pareetam' te vaktram' parihasati pankeruha ruchim . 
darasmere yasmin dashana ruchi kinjalka ruchire 
sugandhau maadyanti smara dahana chakshur madhulihah' .. 45.. 

lalaat'am' laavanya dyuti vimala maabhaati tava yat 
dviteeyam' tan manye makut'a ghat'itam' chandra shakalam . 
viparyaasanyaasaa dubhayamapi sambhooya cha mithah' 
sudhaalepa syootih' parinamati raakaa himakarah' .. 46.. 
 
bhruvau bhugne kinchid bhuvana bhaya bhanga vyasanini 
tvadeeye netraabhyaam' madhukara ruchibhyaam' dhri'tagunam . 
dhanur manye savye tara kara gri'heetam' ratipateh' 
prakosht'he musht'au cha sthagayati nigood'haantara mume .. 47.. 
 
ahah' soote savyam' tava nayana markaatmakatayaa 
triyaamaam' vaamam' te sri'jati rajanee naayakatayaa . 
tri'teeyaa te dri'sht'ir daradalita hemaambuja ruchih' 
samaadhatte sandhyaam' divasa nishayo rantarachareem .. 48.. 
 
vishaalaa kalyaanee sphut'aruchi rayodhyaa kuvalayaih' 
kri'paadhaaraa dhaaraa kimapi madhuraa bhogavatikaa . 
avantee dri'sht'iste bahunagara vistaara vijayaa 
dhruvam' tattan naama vyavaharana yogyaa vijayate .. 49.. 
 
kaveenaam' sandarbha stabaka makarandaika rasikam' 
kat'aaksha vyaakshepa bhramara kalabhau karna yugalam . 
amunchantau dri'sht'vaa tava Navara saasvaada taralaau 
asooyaa sam'sargaa dalikanayanam' kinchi darunam .. 50.. 
 
shive shri'ngaaraardraa taditarajane kutsanaparaa 
saroshaa gangaayaam' girishacharite vismayavatee .  
haraahibhyo bheetaa sarasiruha saubhaagya jananee 
sakheeshu smeraa te mayi jananee dri'sht'ih' sakarunaa .. 51.. 
 
gate karnaabhyarnam' garuta iva pakshmaani dadhatee 
puraam' bhettush chitta prashama rasa vidraavanaphale . 
ime netre gotraadharapati kulottam'sa kalike 

tavaakarnaakri'sht'a smarashara vilaasam' kalayatah' .. 52.. 
 
vibhaktatraivarnyam' vyatikarita leelaanjana tayaa 
vibhaati tvannetra tritaya mida meeshaana dayite . 
punah' srasht'um' devaan druhina hari rudraanuparataan 
rajah' sattvam' bibhrat tama iti gunaanaam' trayamiva .. 53.. 
 
pavitree kartum' nah' pashupati paraadheena hri'daye 
dayaamitrair netrai raruna dhavala shyaama ruchibhih' . 
nadah' shono gangaa tapana tanayeti dhruvamamum' 
trayaanaam' teerthaanaamupanayasi sambheda managham .. 54.. 
 
nimeshon meshaabhyaam' pralaya mudayam' yaati jagatee 
tavet yaahuh' santo dharanidhara raajanya tanaye . 
tvadunmeshaaj jaatam' jagadida mashesham' pralayatah' 
paritraatum' shanke parihri'ta nimeshaas tava dri'shah' .. 55.. 
 
tavaaparne karne japa nayana paishunya chakitaa 
nileeyante toye niyata manimeshaah' shapharikaah' . 
iyam' cha shreer baddhach chhadaput'akavaat'am' kuvalayam 
jahaati pratyooshe nishi cha vighat'ayya pravishati .. 56.. 
 
dri'shaa draagheeyasyaa daradalita neelotpala ruchaa 
daveeyaam'sam' deenam' snapaya kri'payaa maamapi shive . 
anenaayam' dhanyo bhavati na cha te haani riyataa 
vane vaa harmye vaa samakara nipaato himakarah' .. 57.. 
 
araalam' te paalee yugalamaga raajanya tanaye 
na keshaa maadhatte kusumashara kodand'a kutukam . 
tirashcheeno yatra shravana patha mullanghya vilasan 
apaanga vyaasango dishati shara sandhaana dhishanaam .. 58.. 
 
sphurad gand'aabhoga pratiphali tataat'anka yugalam' 

chatush chakram' manye tava mukha midam' manmatha ratham . 
yamaaruhya druhyat yavani ratha markendu charanam' 
mahaaveero maarah' pramatha pataye sajjitavate .. 59.. 
 
sarasvatyaah' sooktee ramri'ta laharee kaushalahareeh' 
pibantyaah' sharvaani shravana chulukaabhyaa maviralam . 
chamatkaara shlaaghaa chalitashirasah' kund'alagano 
jhanatkaarais taaraih' prativachana maachasht'a iva te .. 60.. 
 
asau naasaavam'shas tuhinagiri vam'sha dhvajapat'i 
tvadeeyo nedeeyah' phalatu phala masmaaka muchitam . 
vahana ntarmuktaah' shishiratara nishvaasa galitam' 
samri'ddhyaa yat taasaam' bahirapi cha muktaamanidharah' .. 61.. 
 
prakri'tyaa raktaayaas tava sudati dantach chhadarucheh' 
pravakshye saadri'shyam' janayatu phalam' vidruma lataa . 
na bimbam' tadbimba pratiphalana raagaa darunitam' 
tulaamadhyaarod'hum' kathamiva vilajjeta kalayaa .. 62.. 
 
smitajyotsnaa jaalam' tava vadanachandrasya pibataam' 
chakoraanaa maasee datirasa tayaa chanchu jad'imaa . 
ataste sheetaam'sho ramri'ta laharee mamla ruchayah' 
pibanti svachchhandam' nishi nishi bhri'sham' kaanjikadhiyaa .. 63.. 
 
avishraantam' patyur gunagana kathaamred'ana japaa 
japaapushpach chhaayaa tava janani jihvaa jayati saa . 
yadagraaseenaayaah' sphat'ika dri'sha dachchhachchhavimayee 
sarasvatyaa moortih' parinamati maanikya vapushaa .. 64.. 
 
rane jitvaa daityaa napahri'ta shirastraih' kavachibhir- 
nivri'ttaish chand'aam'sha tripurahara nirmaalya vimukhaih' . 
vishaakhendro pendraih' shashivishada karpoora shakalaa 
vileeyante maatas tava vadana taamboola kabalaah' .. 65.. 

vipanchyaa gaayantee vividha mapadaanam' pashupateh' 
tvayaarabdhe vaktum' chalita shirasaa sadhu vachane . 
tadeeyair maadhuryai rapalapitatantree kalaravaam' 
nijaam' veenaam' vaanee nichulayati cholena nibhri'tam .. 66.. 
 
karaagrena spri'sht'am' tuhinagirinaa vatsala tayaa 
gireeshenodastam' muhuradhara paanaakula tayaa . 
karagraahyam' shambhor mukha mukura vri'ntam' girisute 
kathankaaram' broomas tava chibuka maupamya rahitam .. 67.. 
 
bhujaashleshaan nityam' puradamayituh' kant'akavatee 
tava greevaa dhatte mukha kamala naala shriya miyam . 
svatah' shvetaa kaalaaguru bahula jambaala malinaa 
mri'naalee laalityam vahati yadadho haara latikaa .. 68.. 
 
gale rekhaas tisro gati gamaka geetaika nipune 
vivaaha vyaanaddha praguna guna sankhyaa pratibhuvah' . 
viraajante naanaavidha madhura raagaa kara bhuvaam' 
trayaanaam' graamaanaam' sthitiniyama seemaana iva te .. 69.. 
 
mri'naalee mri'dveenaam' tava bhuja lataanaam' chatasri'naam' 
chaturbhih' saundaryam' sarasija bhavah' stauti vadanaih' . 
nakhebhyah' santrasyan prathama mathanaa dandhakaripoh 
chaturnaam' sheershaanaam' sama mabhaya hastaarpana dhiyaa .. 70.. 
 
nakhaanaa muddyotair nava nalina raagam' vihasataam' 
karaanaam' te kaantim' kathaya kathayaamah' kathamume . 
kayaachidvaa saamyam' bhajatu kalayaa hanta kamalam' 
yadi kreed'al lakshmee charana tala laakshaarasa chanam .. 71.. 
 
samam' devi skanda dvipa vadana peetam' stanayugam' 
tavedam' nah' khedam' haratu satatam' prasnuta mukham . 
yadaalokyaashankaa kulita hri'dayo haasa janakah' 

svakumbhau herambah' parimri'shati hastena jhad'iti .. 72.. 
 
amoo te vakshojaa vamri'ta rasa maanikya kutupau 
na sandeha spando nagapati pataake manasi nah' . 
pibantau tau yasmaa davidite vadhoo sanga rasikau 
kumaaraa vadyaapi dvirada vadana krauncha dalanau .. 73.. 
 
vahat yamba stambe ramadanuja kumbha prakri'tibhih' 
samaarabdhaam' muktaamanibhi ramalaam' haaralatikaam . 
kuchaabhogo bimbaadhara ruchibhirantah' shabalitaam' 
prataapa vyaamishraam' puradamayituh' keertimiva te .. 74.. 
 
tava stanyam' manye dharanidhara kanye hri'dayatah' 
payah'paaraavaarah' parivahati saarasvata miva . 
dayaavatyaa dattam' dravid'a shishu raasvaadya tava yat 
kaveenaam' praud'haanaa majani kamaneeyah' kavayitaa .. 75.. 
 
harakrodhajvaalaa valibhi ravaleed'hena vapushaa 
gabheere te naabhee sarasi kri'ta sango manasijah' . 
samuttasthau tasmaa dachala tanaye dhoomalatikaa 
janastaam' jaaneete tava janani romaavali riti .. 76.. 
 
yadetat kaalindee tanutara tarangaakri'ti shive 
kri'she madhye kinchij janani tava yadbhaati sudhiyaam . 
vimardaa danyo'nyam' kucha kalashayo rantara gatam' 
tanoobhootam' vyoma pravishadiva naabhim' kuharineem .. 77.. 
 
sthiro gangaavartah' stana mukula romaavali lataa- 
kalaavaalam' kund'am' kusumashara tejo hutabhujah' . 
rater leelaagaaram' kimapi tava naabhir girisute 
biladvaaram' siddher girisha nayanaanaam' vijayate .. 78.. 
 
nisarga ksheenasya stana tat'abharena klamajusho 

namanmoorter naareetilaka shanakais trut'yata iva . 
chiram' te madhyasya trut'ita tat'inee teera tarunaa 
samaavasthaa sthemno bhavatu kushalam' shailatanaye .. 79.. 

